
Abstrak 

 Ang ritwal ng paglilibing sa Pilipinas ay isa sa mga nakamulatang kultura 

ng mga Pilipino at ito ay puno ng kasaysayan tungkol sa Pilipinas. Ang ritwal ay 

isang mahalagang gawain upang maipahayag ang saloobin at iniisip ng isang tao 

tungkol sa mga mahahalagang pangyayari sa buhay. Ang pag-aaral na ito ay 

nagnanais na alamin ang mga karanasan ng mga Isneg, isang katutubong grupo na 

matatagpuan sa Apayao, tungkol sa kanilang paglilibing at ritwal bilang bahagi ng 

kanilang kaugalian. Ang pananaliksik na ito ay naglalayong: (1) malaman ang 

proseso ng ritwal ng paglilibing ng mga Isneg at (2) bigyang pakahulugan ang 

mga karanasan sa ritwal na nabanggit. Ang pag-aaral na ito ay gumamit ng isang 

Makapilipinong disensyo ng panaliksik at Thematic Analysis sa pagsusuri ng mga 

datos. Ang mga pananaliksik ay gumamit ng Purposive Sampling. Ang naging 

resulta ng pag-aaral na ito ay ipinaliwanag at isinalin na may Paunang Tema at 

mga Sangay ng Paunang Tema. Ang mga Paunang tema sa unang layunin ay ang 

mga sumusunod: (1) Paraan ng pagprepreserba ng patay ayon sa nakamulatang 

kagawian (2) Paraan ng paghahanda sa pagbuburol (3) Kaganapan sa kasagsagan ng 

burol at libing. Sa pangalawang layunin nabuo ang mga Paunang temang: (1) 

Pagpapakita ng katapatan (2) Pagpapakita ng respeto sa namatay (3) Pagpapagaan 

ng sakit na nararamdaman (4) Paraan ng pagtanggap ng namatayan sa namatay na 

kaanak. 

Mga Susing Salita: Paglilibing, Isneg, Purposive Sampling at Thematic Analysis 

